














Iván Rodríguez Jiménez, secretario do Xurado Provincial de clasificación de montes 
veciñais en man común de Ourense

CERTIFICO:

Que na sesión do  2 de setembro de 2020 o Xurado adoptou, entre 
outros, o seguinte acordo: 

XXI.-  Por  último,  se  consulta  ao  Xurado  sobre  a  posibilidade  de  incluír  un  novo 
asunto  que non puido constar  na  orden do día,  e  que o Xurado decide valorar. 
Refírese  á  unha  solicitude  de  deslindamento  entre  o  MVMC  “Val  do  Dorno, 
Montemiau,  Costa  dos  Marcos,  Costa  do  Muiño  Novo  e  Outeiro  de  Almorzo”, 
pertencente á CMVMC da parroquia de Toén (Santa María), e o MVMC “Acevedo, 
Porriño, Conchada, Bidueiros e Feal”, pertencente á CMVMC de Moreiras e Trelle, no 
Concello de Toén.

O Servizo de Montes emitiu informe favorable o día 9 de xaneiro de 2020, se ben  
indicou que se exclúe o punto 1 denominado “Penedo do Vento” por entender que 
afecta ao perímetro estremeiro destes dous montes co MVMC “Coto de Trellerma”, 
pertencente á CMVMC de Trellerma,  polo que deberá  establecerse  mediante  un 
procedemento de deslindamento que inclúa o acordo desta comunidade.

Perímetro estremeiro entre o MVMC "Val do Dorno,
Montemiau, Costa dos Marcos, Costa do Muiño Novo e
Outeiro do Almorzo" e o MVMC "Acevedo, Porriño,
Conchada, Bidueiros e Feal"

Servizo de Montes de Ourense

Escala 1:6000

Perímetro estremeiro entre o MVMC "Val do Dorno,
Montemiau, Costa dos Marcos, Costa do Muiño Novo e
Outeiro do Almorzo" e o MVMC "Acevedo, Porriño,
Conchada, Bidueiros e Feal", que afecta tamén ao
MVMC "Coto de Trellerma"

 
 

 
 

Deslindamento entre o MVMC "Val do Dorno, Montemiau, Costa
dos Marcos, Costa do Muiño Novo e Outeiro do Almorzo" e o
MVMC "Acevedo, Porriño, Conchada, Bidueiros e Feal". no

concello de Toén

 MVMC "Val do Dorno, Montemiau, Costa
dos Marcos, Costa do Muiño Novo e

Outeiro do Almorzo"

 MVMC "Acevedo, Porriño,
Conchada, Bidueiros e Feal"

xaneiro de 2020

Sistema de Referencia
ETRS89

Coordenadas UTM

Fuso 29

Escala 1:6000

 MVMC "coto de Trellerma"

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 29 de maio de 2024, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 28 de maio de 2024 relativa á solicitude de deslindamento formulada polos 
representantes do monte veciñal en man común Val do Dorno, Montemiau, 
Costa dos Marcos, Costa do Muíño Novo e Outeiro de Almorzo, e os do monte A 
Fenteira, no concello de Toén.

Unha vez examinada a solicitude de deslindamento formulada polos representantes do 
monte veciñal en man común (MVMC) Val do Dorno, Montemiau, Costa dos Marcos, Costa 
do Muíño Novo e Outeiro de Almorzo, pertencente á Comunidade de Montes Veciñais en 
Man Común (CMVMC) da Parroquia de Toén, e os do MVMC A Fenteira, pertencente á 
CMVMC da parroquia de Puga, no concello de Toén, resultan os seguintes:

Feitos:

Primeiro.  O 13.6.2023 a CMVMC da Parroquia de Toén presentou un escrito (Rexel 
2023/1744760) en que solicitan a aprobación dun deslindamento coa CMVMC da Parro-
quia de Puga.

Coa solicitude achegouse a seguinte documentación:

– Acta de deslindamento.

– Certificacións de aprobación das respectivas asembleas xerais.

– Planos do deslindamento.

– Acta de conciliación levantada no Xulgado de Paz de Toén.

Segundo.  O informe do Servizo de Montes da Xefatura Territorial de Ourense do 3 de 
xullo de 2023 fai constar que a documentación achegada corresponde ao deslindamento 
parcial do perímetro estremeiro entre o MVMC Val do Dorno, Montemiau, Costa dos Mar-
cos, Costa do Muíño Novo e Outeiro de Almorzo, pertencente á CMVMC da Parroquia de 
Toén, e mais o MVMC A Fenteira, pertencente á CMVMC da Parroquia de Puga, desde o 
vértice 1 (o situado máis ao L) ata o vértice 10 (o situado máis ao S).

Logo de analizar os vértices e a súa localización obsérvase que:

• O punto inicial da liña (vértice 1, marco da Caseta Benigno) coincide co punto final da 
liña de deslindamento parroquia de Toén-parroquia de Alongos-parroquia de Puga (vérti-
ce 12, marco da Caseta Benigno); esta última, recoñece e valida implicitamente a confluen-
cia das tres citadas comunidades (Toén-Puga-Alongos) no punto en cuestión.

• O punto final da liña (vértice 10) coincide co punto final da liña de deslindamento parro-
quia de Toén-parroquia de Xestosa (vértice 3) e mais co punto inicial da liña parroquia de 
Xestosa-parroquia de Puga (vértice 1); estas últimas recoñecen e validan implicitamente 
a confluencia das tres citadas comunidades (Toén-Puga-Xestosa) no punto en cuestión.

• Entre os puntos con pares de coordenadas X: 584.141 - Y: 4.684.974 e X: 584.078 
- Y: 4.684.891, situados entre os vértices 3 (Alto Costa dos Marcos 2) e 5 (Vedado das 
Leiras 1) da conciliación, non hai veciñanza formal entre a parroquia de Toén e mais a de 
Puga.

O citado informe considera que a solicitude se axusta ao establecido no artigo 53 da 
Lei  7/2012, do 28 de xuño, de montes de Galicia, polo que lle propón ao Xurado Provin-
cial a súa aprobación nos tramos comprendidos entre os puntos con pares de coordena-
das X:  584.823,95 - Y: 4.685.405,29 (vértice 1, marco da Caseta Benigno) e X: 584.141 
- Y: 4.684.974; e entre os puntos X: 584.078 - Y: 4.684.891 e X: 583.786 – Y: 4.684.191 (vér-
tice 10).

Consideracións legais e técnicas:

Primeiro.  A presente resolución dítase ao abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 39/2015, 
do 1 de outubro, do procedemento administrativo común das administracións públicas.

Segundo.  O artigo 53 da Lei 7/2012, do 28 de xuño, de montes de Galicia, recolle o 
procedemento que se deberá seguir no deslindamento entre montes veciñais en man co-
mún e establece que o xurado provincial de montes veciñais en man común, logo do exa-
me da documentación presentada, ditará a resolución correspondente, que será publicada 
no Diario Oficial de Galicia e notificada ás comunidades interesadas.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 3 de xullo de 2023, o Xurado Provincial de Montes 
Veciñais en Man Común acordou por unanimidade o día 14 de maio de 2024:

Aprobar o acto de conciliación acadado polas xuntas reitoras do MVMC Val do Dorno, 
Montemiau, Costa dos Marcos, Costa do Muíño Novo e Outeiro de Almorzo, pertencente á 
CMVMC da Parroquia de Toén, e o MVMC A Fenteira, pertencente á CMVMC da Parroquia 
de Puga, no concello de Toén.

Contra esta resolución, que pon fin á vía administrativa, poderase interpor recurso 
potestativo de reposición ante o Xurado Provincial de Clasificación de Montes Veciñais 
en Man Común de Ourense no prazo dun mes, ou ben directamente recurso contencio-
so-administrativo ante o Xulgado do Contencioso-Administrativo de Ourense no prazo 
de dous meses, contados desde o día seguinte ao desta notificación, de acordo co 
disposto nos artigos 123 e 124 da Lei 39/2015, do 1 de outubro, do procedemento ad-
ministrativo común das administracións públicas, e nos artigos 8 e 46 da Lei 29/1998, 
do 13 de xullo, reguladora da xurisdición contencioso-administrativa.

Ourense, 29 de maio de 2024

Luis Jorge Álvarez Ferro 
Presidente do Xurado Provincial de Clasificación de 

Montes Veciñais en Man Común de Ourense

C
V

E
-D

O
G

: 0
u8

oe
iq

5-
s3

50
-u

2p
5-

m
sw

1-
is

2m
f6

br
z2

99







DOG Núm. 113	 Mércores, 12 de xuño de 2024	 Páx. 35746

ISSN1130-9229 Depósito legal C.494-1998 https://www.xunta.gal/diario-oficial-galicia

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 28 de maio de 2024, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 27 de maio de 2024 relativa á solicitude de deslindamento formulada polos 
representantes do monte veciñal en man común Val do Dorno, Montemiau, 
Costa dos Marcos, Costa do Muíño Novo e Outeiro de Almorzo, e os de Xestosa 
e Pena de Cabras, A Costa, Xenestévez, O Igrexario, Costa do Ribeiro, A Costa 
do Porto da Vila 1 e A Costa do Porto da Vila 2, no concello de Toén.

Unha vez examinada a solicitude de deslindamento formulada polos representantes do 
monte veciñal en man común (MVMC) Val do Dorno, Montemiau, Costa dos Marcos, Costa 
do Muíño Novo e Outeiro de Almorzo, pertencente á Comunidade de Montes Veciñais en 
Man Común (CMVMC) da parroquia de Toén, e os de Xestosa e Pena de Cabras, A Costa, 
Xenestévez, O Igrexario, Costa do Ribeiro, A Costa do Porto da Vila 1 e A Costa do Porto 
da Vila 2, pertencentes á CMVMC da parroquia de Xestosa, no concello de Toén, resultan 
os seguintes:

Feitos:

Primeiro.  O 13.6.2023 a CMVMC da parroquia de Toén presentou un escrito 
(Rexel 2023/1746196) en que solicitan a aprobación dun deslindamento coa CMVMC da 
parroquia de Xestosa.

Coa solicitude achegouse a seguinte documentación:

– Acta de deslindamento.

– Certificacións de aprobación das respectivas asembleas xerais.

– Planos do deslindamento.

– Acta de conciliación levantada no Xulgado de Paz de Toén.

Segundo.  O informe do Servizo de Montes da Xefatura Territorial de Ourense do 
3 de xullo de 2023 fai constar que a documentación achegada corresponde ao deslinda-

mento parcial do perímetro estremeiro entre o MVMC Val do Dorno, Montemiau, Costa dos 
Marcos, Costa do Muíño Novo e Outeiro de Almorzo, pertencente á CMVMC da parroquia 
de Toén, e os montes Xestosa e Pena de Cabras, A Costa, Xenestévez, O Igrexario, Costa 
do Ribeiro, A Costa do Porto da Vila 1 e A Costa do Porto da Vila 2, pertencentes á CMVMC 
da parroquia de Xestosa, desde o vértice 1 (o situado máis ao S) ata o vértice 3 (o situado 
máis ao N).

Logo de analizar os vértices e a súa localización, obsérvase que:

• O punto inicial da liña (vértice 1, Penedo do Piñeiral) coincide co punto final da liña de 
deslindamento da parroquia de Toén-Trellerma (vértice 5) e mais co punto inicial da liña 
parroquia de Xestosa-Moreiras e Trelle (vértice 1); estas últimas recoñecen e validan impli-
citamente a confluencia das catro citadas comunidades (Toén-Xestosa-Trellerma-Moreiras 
e Trelle) no punto en cuestión.

• O punto final da liña (vértice 3) coincide co punto final da liña de deslindamento pa-
rroquia de Toén-parroquia de Puga (vértice 10) e mais co punto inicial da liña parroquia de 
Xestosa-parroquia de Puga (vértice 1); estas últimas recoñecen e validan implicitamente 
a confluencia das tres citadas comunidades (Toén-Xestosa-Puga) no punto en cuestión.

• Entre os puntos con pares de coordenadas X: 584.663-Y: 4.682.373 (vértice 1, Pe-
nedo do Piñeiral) e X: 584.029-Y: 4.683.637 o deslindamento afecta o MVMC Xestosa, 
mentres que no tramo comprendido entre as coordenadas X: 583.915-Y: 4.683.870 e 
X: 583.786‑Y: 4.684.191 (vértice 3) o deslindamento afecta o MVMC Pena de Cabras, A Cos-
ta, Xenestévez, O Igrexario, Costa do Ribeiro, A Costa do Porto da Vila 1 e A Costa do Porto 
da Vila 2. Pola contra, entre os puntos X: 584.029-Y: 4.683.637 e X: 583.915‑Y: 4.683.870, 
situados entre os vértices 1 e 3 da liña avinzada, non hai veciñanza formal entre as comu-
nidades conciliantes.

O citado informe considera que a solicitude se axusta ao establecido no artigo 53 da 
Lei  7/2012, do 28 de xuño, de montes de Galicia, polo que lle propón ao Xurado Pro-
vincial a súa aprobación no tramo lindeiro dos MMVVMMCC Val do Dorno, Montemiau, 
Costa dos Marcos, Costa do Muíño Novo e Outeiro de Almorzo e Xestosa, comprendido 
entre os puntos con pares de coordenadas X: 584.663-Y: 4.682.373 (vértice 1, Penedo 
do Piñeiral) e X: 584.029-Y: 4.683.637, e mais no tramo lindeiro dos MMVVMMCC Val do 
Dorno, Montemiau, Costa dos Marcos, Costa do Muíño Novo e Outeiro de Almorzo e Pena 
de Cabras, A Costa, Xenestévez, O Igrexario, Costa do Ribeiro, A Costa do Porto da Vila 
1 e A Costa do Porto da Vila 2, comprendido entre os puntos X: 583.915-Y: 4.683.870 e 
X: 583.786‑Y: 4.684.191 (vértice 3).

Consideracións legais e técnicas:

Primeiro.  A presente resolución dítase o abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 39/2015, 
do 1 de outubro, do procedemento administrativo común das administracións públicas.

Segundo.  O artigo 53 da Lei 7/2012, do 28 de xuño, de montes de Galicia, recolle o 
procedemento que se deberá seguir no deslindamento entre montes veciñais en man co-
mún e establece que o xurado provincial de montes veciñais en man común, logo do exa-
me da documentación presentada, ditará a resolución correspondente, que será publicada 
no Diario Oficial de Galicia e notificada ás comunidades interesadas.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 3 de xullo de 2023, o Xurado Provincial de Montes 
Veciñais en Man Común acordou por unanimidade o día 14 de maio de 2024:

Aprobar o acto de conciliación acadado polas xuntas reitoras do MVMC Val do Dorno, 
Montemiau, Costa dos Marcos, Costa do Muíño Novo e Outeiro de Almorzo, pertencente á 
CMVMC da parroquia de Toén, e dos MMVVMMCC Xestosa e Pena de Cabras, A Costa, 
Xenestévez, O Igrexario, Costa do Riveiro, A Costa do Porto da Vila 1 e A Costa do Porto 
da Vila 2, pertencentes á CMVMC da parroquia de Xestosa, no concello de Toén.

Contra esta resolución, que pon fin á vía administrativa, poderase interpor recurso po-
testativo de reposición perante o Xurado Provincial de Clasificación de Montes Veciñais en 
Man Común de Ourense no prazo dun mes, ou ben directamente recurso contencioso‑ad-
ministrativo perante o Xulgado do Contencioso-Administrativo de Ourense no prazo de 
dous meses, contados desde o día seguinte ao desta notificación, de acordo co disposto 
nos artigos 123 e 124 da Lei 39/2015, do 1 de outubro, do procedemento administrativo 
común das administracións públicas, e nos artigos 8 e 46 da Lei 29/1998, do 13 de xullo, 
reguladora da xurisdición contencioso-administrativa.

Ourense, 28 de maio de 2024

Luis Jorge Álvarez Ferro 
Presidente do Xurado Provincial de Clasificación  
de Montes Veciñais en Man Común de Ourense

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 29 de maio de 2024, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 28 de maio de 2024 relativa á solicitude de deslindamento formulada polos 
representantes dos montes veciñais en man común Val do Dorno, Montemiau, 
Costa dos Marcos, Costa do Muíño Novo e Outeiro de Almorzo, e os de Agrela 
e A Fenteira, no concello de Toén.

Unha vez examinada a solicitude de deslindamento formulada polos representantes do 
monte veciñal en man común (MVMC) Val do Dorno, Montemiau, Costa dos Marcos, Costa 
do Muíño Novo e Outeiro de Almorzo, pertencente á Comunidade de Montes Veciñais en 
Man Común (CMVMC) da Parroquia de Toén, e os de Agrela, pertencente á CMVMC da 
parroquia de Alongos, e A Fenteira, pertencente á CMVMC da Parroquia de Puga, no con-
cello de Toén, resultan os seguintes:

Feitos:

Primeiro.  O 12.6.2023 a CMVMC da Parroquia de Toén presentou un escrito 
(Rexel 2023/1733481) en que solicitan a aprobación dun deslindamento coa CMVMC da 
Parroquia de Alongos e mais coa Parroquia de Puga.

Coa solicitude achegouse a seguinte documentación:

– Acta de de deslindamento.

– Certificacións de aprobación das respectivas asembleas xerais.

– Planos do deslindamento.

– Acta de conciliación levantada no Xulgado de Paz de Toén.

Segundo.  O informe do Servizo de Montes da Xefatura Territorial de Ourense do 3 de 
xullo de 2023 fai constar que a documentación achegada corresponde ao deslindamento 
parcial do perímetro estremeiro entre o MVMC Val do Dorno, Montemiau, Costa dos Mar-
cos, Costa do Muíño Novo e Outeiro de Almorzo, pertencente á CMVMC da Parroquia de 

Toén, e mais o MVMC Agrela, pertencente á CMVMC da Parroquia de Alongos, dedsde 
o vértice 1 (o situado máis ao L) ata o vértice 12 (o situado máis ao O), punto este último 
onde conflúe tamén o MVMC A Fenteira, pertencente á CMVMC da Parroquia de Puga.

Terceiro.  O 14 de decembro de 2023 o Servizo de Montes emitiu un novo informe en 
que fai constar que a proposta de revisión, concorrente e con informe favorable, do esbozo 
do MVMC Val do Dorno, Montemiau, Costa dos Marcos, Costa do Muíño Novo e Outeiro 
de Almorzo, comporta un incremento sensible da lonxitude do perímetro estremeiro entre 
este e mais o MVMC A Agrela.

Deste xeito, e con relación á liña proposta polas comunidades conciliantes, a ausencia 
de veciñanza formal entre elas reduciríase ao tramo comprendido entre os puntos con pa-
res de coordenadas X: 585.097 - Y: 4.685.312 e X: 584.902 - Y:4.685.094, situados entre 
os vértices 6 (marco do Barazal) e 9 (inicio da Batoca do Souto Vello).

O citado informe considera que a solicitude se axusta ao establecido no artigo 53 da 
Lei 7/2012, do 28 de xuño, de montes de Galicia, polo que lle propón ao Xurado Provincial 
a súa aprobación nos tramos comprendidos entre os puntos con pares de coordenadas 
X: 585.814 - Y: 4.685.595 (vértice 1, A Muradella) e X: 585.097 - Y: 4.685.312, e entre os 
puntos X: 584.902 - Y: 4.685.094 (vértice 9, inicio da Batoca do Souto Vello) e X: 584.824 
- Y: 4.685.405 (vértice 12, Marco da Caseta Benigno).

Consideracións legais e técnicas:

Primeiro.  A presente resolución dítase ao abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 39/2015, 
do 1 de outubro, do procedemento administrativo común das administracións públicas.

Segundo.  O artigo 53 da Lei 7/2012, do 28 de xuño, de montes de Galicia, recolle o 
procedemento que se deberá seguir no deslindamento entre montes veciñais en man co-
mún e establece que o xurado provincial de montes veciñais en man común, logo do exa-
me da documentación presentada, ditará a resolución correspondente, que será publicada 
no Diario Oficial de Galicia e notificada ás comunidades interesadas.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 3 de xullo de 2023, o Xurado Provincial de Montes 
Veciñais en Man Común acordou por unanimidade o día 14 de maio de 2024:

Aprobar o acto de conciliación acadado polas xuntas reitoras do MVMC Val do Dorno, 
Montemiau, Costa dos Marcos, Costa do Muíño Novo e Outeiro de Almorzo, pertencente á 
CMVMC da parroquia de Toén, e os MVMC Agrela, pertencente á CMVMC da parroquia de 
Alongos, e A Fenteira, pertencente á CMVMC da parroquia de Puga, no concello de Toén.

Contra esta resolución, que pon fin á vía administrativa, poderase interpor recurso potes-
tativo de reposición ante o Xurado Provincial de Clasificación de Montes Veciñais en Man 
Común de Ourense no prazo dun mes, ou ben directamente recurso contencioso-adminis-
trativo ante o Xulgado do Contencioso-Administrativo de Ourense no prazo de dous meses, 
contados desde o día seguinte ao desta notificación, de acordo co disposto nos artigos 123 e 
124 da Lei 39/2015, do 1 de outubro, do procedemento administrativo común das administra-
cións públicas, e nos artigos 8 e 46 da Lei 29/1998, do 13 de xullo, reguladora da xurisdición 
contencioso-administrativa.

Ourense, 29 de maio de 2024

Luis Jorge Álvarez Ferro 
Presidente do Xurado Provincial de Clasificación de 

Montes Veciñais en Man Común de Ourense

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 13 de xuño de 2024, do Xurado Provincial de Clasificación Montes 
Veciñais en Man Común de Ourense, polo que se publica a Resolución do  
11 de xuño de  2024, relativa á solicitude de deslindamento formulada polos 
representantes dos montes veciñais en man común Val do Dorno, Montemiau, 
Costa dos Marcos, Costa do Muíño Novo e Outeiro d’Almorzo e o de Coto de 
Trellerma, no concello de Toén.

Examinada a solicitude de deslindamento formulada polos representantes do monte 
veciñal en man común (MVMC) Val do Dorno, Montemiau, Costa dos Marcos, Costa do 
Muíño Novo e Outeiro d’Almorzo, pertencente á Comunidade de Montes Veciñais en Man 
Común (CMVMC) da parroquia de Toén, e o de Coto de Trellerma, pertencente á CMVMC 
de Trellerma, no concello de Toén, resultan os seguintes:

Feitos:

Primeiro.  O 13.6.2023 a CMVMC da parroquia de Toén presentou un escrito (Rexel 
2023/1746719), en que solicitan a aprobación dun deslindamento coa CMVMC de Trellerma.

Coa solicitude achegou a seguinte documentación:

– Acta de de deslindamento.

– Certificacións de aprobación das respectivas asembleas xerais.

– Planos do deslindamento.

– Acta de conciliación levantada no Xulgado de Paz de Toén.

Segundo.  O informe do Servizo de Montes da Xefatura Territorial de Ourense, do 3 de 
xullo de 2023, fai constar que a documentación achegada corresponde ao deslindamento 
parcial do perímetro estremeiro entre o MVMC Val do Dorno, Montemiau, Costa dos Mar-
cos, Costa do Muíño Novo e Outeiro d’Almorzo, pertencente á CMVMC da parroquia de 
Toén, e o MVMC Coto de Trellerma, pertencente á CMVMC de Trellerma, desde o vértice 
1 (o situado máis ao L) ata o vértice 5 (o situado máis ao O).

Logo de analizar os vértices e a súa localización obsérvase que:

• O punto inicial da liña (vértice 1, Penedo do Vento) coincide co punto inicial da liña de 
deslindamento Trellerma-Moreiras e Trelle (vértice 1); esta última, recoñece e valida impli-
citamente a confluencia das tres citadas comunidades (Toén-Trellerma-Moreiras e Trelle) 
no punto en cuestión.

• O punto final da liña (vértice 5, Penedo do Piñeiral) coincide co punto inicial da liña de 
deslindamento parroquia de Toén-parroquia de Xestosa (vértice 1) e máis co punto inicial 
da liña Parroquia de Xestosa-Moreiras e Trelle (vértice 1); estas últimas, recoñecen e vali-
dan implicitamente a confluencia das catro citadas comunidades (Toén-Trellerma-Xestosa-
Moreiras e Trelle) no punto en cuestión.

• Entre os puntos con pares de coordenadas X: 586.493 – Y: 4.683.339 e X: 585.672 
– Y: 4.683.158, situados entre os vértices 1 (Penedo do Vento) e 4 (Marquiño) da con-
ciliación, non hai veciñanza formal entre a parroquia de Toén e Trellerma; no seu lugar, 
enténdese que no dito tramo acaece unha situación propia do procedemento de revisión 
de esbozo, neste caso, de carácter parcial do MVMC Val do Dorno, Montemiau, Costa dos 
Marcos, Costa do Muíño Novo e Outeiro d’Almorzo, que deberá substanciarse nun expe-
diente diferenciado.

• Entre os puntos de coordenadas X: 586.956 – Y: 4.683.347 (vértice 1, Penedo do Ven-
to) e X: 586.493 – Y: 4.683.339, o deslindamento non vén definido pola liña recta que une 
os vértices, senón que se axusta a infraestruturas de carácter lineal citadas na propia acta 
do deslindamento, en concreto:

1. Entre os puntos X: 586.956 – Y: 4.683.347 e X: 586.566 – Y: 4.683.281, á marxe ou 
aresta N do camiño correspondente coa R.C. 32082A07009002, incluíndo un tramo non 
catastrado del entre os puntos X: 586.956 – Y: 4.683.347 e X: 586.837 – Y: 4.683.341.

2. Entre os puntos X: 586.566 – Y: 4.683.281 e X: 586.493 – Y: 4.683.339, á marxe NE 
dun camiño non catastrado, pero simplificando a traza dixital proposta pola comunidade 
coa definición dos seguintes vértices intermedios: X: 586.544 – Y: 4.683.289, X: 586.514 – 
Y: 4.683.312 e X: 586.513 – Y: 4.683.316.

O citado informe considera que a solicitude se axusta ao establecido no artigo 53 da 
Lei 7/2012, do 28 de xuño, de montes de Galicia, polo que propón ao Xurado Provincial 
a súa aprobación nos tramos comprendidos entre os puntos con pares de coordenadas 
X: 586.956 – Y: 4.683.347 (vértice 1, Penedo do Vento) e X: 586.493 – Y: 4.683.339; e 

entre os puntos 585.672 – Y: 4.683.158 e X: 584.663 – Y: 4.682.373 (vértice 5 e último, 
Penedo do Piñeiral), que deberá tramitarse o tramo intermedio a través do procedemento 
de revisión de esbozo.

Consideracións legais e técnicas:

Primeira.  A presente resolución dítase o abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 39/2015, 
do 1 de outubro, do procedemento administrativo común das administracións públicas.

Segunda.  O artigo 53 da Lei 7/2012, do 28 de xuño, de montes de Galicia, recolle o 
procedemento que se debe seguir no deslindamento entre montes veciñais en man común 
e establece que o xurado provincial de montes veciñais en man común, logo do exame da 
documentación presentada, ditará resolución que será publicada no Diario Oficial de Gali-
cia e notificada ás comunidades interesadas.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 3 de xullo de 2023, o Xurado Provincial de Montes 
Veciñais en Man Común acordou por unanimidade o día 14 de maio de 2024:

Aprobar o acto de conciliación acadado polas xuntas reitoras dos MVMC Val do Dorno, 
Montemiau, Costa dos Marcos, Costa do Muíño Novo e Outeiro d’Almorzo, pertencente á 
CMVMC da parroquia de Toén, e o MVMC Coto de Trellerma, pertencente á CMVMC de 
Trellerma, no concello de Toén.

Contra esta resolución, que pon fin a vía administrativa, poderase interpoñer recurso 
potestativo de reposición perante o Xurado Provincial de Clasificación de Montes Veciñais 
en Man Común de Ourense no prazo dun mes, ou ben directamente recurso contencioso-
administrativo perante o Xulgado do Contencioso-administrativo de Ourense, no prazo de 
dous meses contados desde o día seguinte ao desta notificación, de acordo co disposto 
nos artigos 123 e 124 da Lei 39/2015, do 1 de outubro, do procedemento administrativo 
común das administracións públicas, e nos artigos 8 e 46 da Lei 29/1998, do 13 de xullo, 
reguladora da xurisdición contencioso-administrativa.

Ourense, 13 de xuño de 2024

José Antonio Armada Pérez 
Presidente do Xurado Provincial de Clasificación 
de Montes Veciñais en Man Común de Ourense

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 4 de outubro de 2024, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 3 de outubro de 2024 relativa á solicitude de revisión de esbozo formulada 
polos representantes do monte veciñal en man común Val do Dorno, Montemiau, 
Costa dos Marcos, Costa do Muíño Novo e Outeiro de Almorzo, no concello de 
Toén.

Unha vez examinada a solicitude de revisión de esbozo formulada polos representantes 
do monte veciñal en man común (MVMC) Val do Dorno, Montemiau, Costa dos Marcos, 
Costa do Muíño Novo e Outeiro de Almorzo, pertencente á Comunidade de Montes Ve‑
ciñais en Man Común (CMVMC) da Parroquia de Toén, no concello de Toén, resultan os 
seguintes

Feitos:

Primeiro.  O 30.9.2022 a CMVMC da Parroquia de Toén presentou unha solicitude de 
revisión de esbozo do MVMC Val do Dorno, Montemiau, Costa dos Marcos, Costa do Muí‑
ño Novo e Outeiro de Almorzo, no concello do Toén.

A solicitude non incluía documentación técnica ningunha referente á proposta en si, se‑
nón que foi presentada para os únicos efectos de xustificar administrativamente o remate 
de traballos correspondente ao expediente de axuda número 21320685/2021, dentro das 
axudas ao impulso á boa gobernanza das comunidades de montes (Orde do 31 de decem‑
bro de 2020).

Segundo.  Posteriormente, a mesma comunidade presentou o 4.12.2023 unha solicitu‑
de complementaria da anterior coa cal achegaba unha certificación do acordo do 11.3.2022 
polo que se autorizaba a revisión, ademais de arquivos xeográficos en formato vectorial 
coa proposta.

Terceiro.  O Servizo de Montes do Departamento Territorial de Ourense emitiu un infor‑
me favorable o día 12 de decembro de 2023 en relación coa citada solicitude. Nel indícase 
que o perímetro obxecto da presente revisión de esbozo inclúe case a totalidade da súa 
lonxitude, incluídas as estremas con outras comunidades veciñas.

A superficie do MVMC Val do Dorno, Montemiau, Costa dos Marcos, Costa do Muíño 
Novo e Outeiro de Almorzo, unha vez revisado o esbozo, sería de 413,00 ha fronte ás 
319 ha do acordo de clasificación, o que supón un notable incremento do 29,5 %. 

Tendo en conta o anterior, emítese informe favorable sobre a revisión do esbozo do MVMC 
Val do Dorno, Montemiau, Costa dos Marcos, Costa do Muíño Novo e Outeiro de Almorzo.

Consideracións legais e técnicas:

Única.  A Lei 7/2012, do 28 de xuño, de montes de Galicia, na súa disposición transito‑
ria décimo terceira, establece o procedemento de revisión de esbozos de montes veciñais 
en man común. 

De acordo con ela, os esbozos de montes veciñais integrados nun expediente que, pola 
súa antigüidade, non reúnan as características de fiabilidade e precisión que exixen as no‑
vas técnicas topográficas poderán ser obxecto de revisión, e axustaranse e completaranse 
con aqueles datos e documentos que se consideren necesarios, en particular os requiridos 
para a súa inmatriculación no Rexistro da Propiedade.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 12 de decembro de 2023, o Xurado Provincial de 
Montes Veciñais en Man Común acordou, por unanimidade, o día 9 de setembro de 2024:

Aprobar a proposta de revisión de esbozo do MVMC Val do Dorno, Montemiau, Costa 
dos Marcos, Costa do Muíño Novo e Outeiro de Almorzo, pertencente á CMVMC da Parro‑
quia de Toén, no concello de Toén.

Contra esta resolución, que pon fin á vía administrativa, poderase interpor recurso 
potestativo de reposición ante o Xurado Provincial de Clasificación de Montes Veciñais 
en Man Común de Ourense no prazo dun mes, ou ben directamente recurso contencio‑
so‑administrativo ante o Xulgado do Contencioso-Administrativo de Ourense no prazo de 
dous meses, contados desde o día seguinte ao desta notificación, de acordo co disposto 
nos artigos 123 e 124 da Lei 39/2015, do 1 de outubro, do procedemento administrativo 
común das administracións públicas, e nos artigos 8 e 46 da Lei 29/1998, do 13 de xullo, 
reguladora da xurisdición contencioso-administrativa.

Ourense, 4 de outubro de 2024

José Antonio Armada Pérez 
Presidente do Xurado Provincial de Clasificación  
de Montes Veciñais en Man Común de Ourense 

